
од Шестата седница на Советот за соработка меѓу Владата и граѓанското општество

Скопје, ноември 2025 година
Н А Ц Р Т - З А П И С Н И К
од Шестата седница на Советот за соработка меѓу Владата и граѓанското општество,
одржана на 26.11.2025 година


Седницата започна во 11:00 часот.
[bookmark: _Hlk212713321][bookmark: _Hlk212625750]Шестата седница на Советот се организираше во рамките на Националниот форум - Саем на граѓански организации „Соработка на Владата и граѓанското општество“ со присуство на генералниот секретар на Владата на Република Северна Македонија, Игор Јанушев. Националниот форум - Саем на граѓански организации „Соработка на Владата и граѓанското општество“, се организира во соработка меѓу Владата на Република Северна Македонија и Швајцарската програма за поддршка на граѓанското општество Цивика мобилитас, која ја спроведува Македонскиот центар за меѓународна соработка (МЦМС). Со седницата претседаваше Валентина Величковска од Македонски центар за меѓународна соработка, Скопје.
На седницата присуствуваа членовите: Гоце Стоиловски - Министерството за внатрешни работи, Александра Цветановска-Министерство за правда, Суеда Бајрами - Министерство за односи меѓу заедниците, Елизабета Поп Ангелова-Министерство за економија и труд, Оливера Јакшиќ Транталовска-Министерство за дигитална трансформација, Лејла Тутиќ – Коалиција на здруженија на граѓани ,,Сите за правично судење”, Скопје, Маја Атанасова-Македонско здружение на млади правници – МЗМП Скопје, Беба Жагар-Институт за европска политика, Скопје, Томислав Гајтаноски - Коалиција на младински организации СЕГА Прилеп, Сузана Стојановска–Здружение за рехабилитација и инклузија на лице со Даунов синдром Дневен центар Доза Среќа Скопје, Андреј Сених - Здружение за поддршка на луѓето кои живеат со ХИВ - Заедно посилни, Скопје, Емилиа Ѓероска - Здружение на граѓани за унапредување на развојните процеси ПРО Локал Битола, Зоран Димов - Здружение Ромски Деловен Информативен Центар на Македонија – ЗРДИЦМ Скопје, Данче Даниловска Бајдевска-Фондација за интернет и општество Метаморфозис, Скопје и Драгица Вучковиќ-Здружение за заштита на околината и дрвото Екодрводекор Битола.
Нa седницата не присуствуваа членовите на Советот или нивните заменици: Даница Насова Иванова или Марија Николовска Ѓорѓиев – Министерство за европски прашања, Ангелина Јакимовска или Оливера Маркоска Ивановски-Министерство за финансии, Бесник Бајрами или Јелена Арсова -Министерство за здравство, Весна Виѓњевиќ или Александра Анчева - Министерство за образование и наука, Шпреса Саиди или Александра Крстевска Ангеловска – Министерство за социјална политика, демографија и млади, Стефан Вангелски или Александра Куновска – Министерство за локална самоуправа, Снежана Ристовска или Ирина Димовска - Министерство за култура и туризам, Лендита Дика или Мисрете Едипи-Министерство за животна средина и просторно планирање, Никица Кусиникова или Виктор Мирчевски-Здружение Конект Скопје, Асиб Зекир или Мартина Иљаз – Здружение Иницијатива за економски развој на Ромите РЕДИ-Скопје и Теа Зографска или Мартина Станковиќ-Национален совет за родова рамноправност. 
На седницата на Советот присуствуваа и претставници на Генералниот секретаријат: Сузана Никодијевиќ-Филиповска, Весна Тасевска, Миа Деспотовска, Елпида Самарџиоска и Кристина Ризовска Кутретински од Секторот за анализа на политиките и координација.
Како дел од Националниот форум - Саем на граѓански организации, седницата на Советот за соработка меѓу Владата и граѓанското општество беше отворена за јавноста и на неа присуствуваа претставници на граѓански организации, како и поранешната заменик претседателка на Советот, Гордана Гапиќ Димитровска од Министерство за јавна администрација и Светлана Ѓукиќ, тим лидер на проектот „Техничка поддршка за унапредување на овозможувачката средина за граѓанските организации во Република Северна Македонија“,  финансиран од Европската унија.
*
*	*

[bookmark: _Hlk212629929][bookmark: _Hlk212629473]Врз основа на Предлогот на дневниот ред, Советот за соработка меѓу Владата и граѓанското општество го утврди следниов:
                                                                       
Д Н Е В Е Н  Р Е Д
· Усвојување на Записникот од Петтата седница на Советот, одржана на 26.10.2025 година

1. Дискусија за актуелни прашања поврзани со овозможувачката околина за граѓанските организации (Законот за здруженија и фондации, државното финансирање на граѓанските организации, користењето на Единствениот национален електронски регистар на прописи ЕНЕР и др.)
2. Номинирање на претставници на Советот за соработка меѓу Владата и граѓанското општество, во својство на член и заменик член на Работната група за измени и дополнување на Законот за здруженија и фондации
*
*	*

Советот за соработка меѓу Владата и граѓанското општество едногласно и без забелешки го усвои Записникот од Петтата седница на Советот, одржана на 26.10.2025 година

*
*	*

[bookmark: _Hlk201232797]Точка 1
Валентина Величковска ја отвори седницата и накратко ја претстави Швајцарската програма за поддршка на граѓанското општество Цивика мобилитас, која ја спроведува Македонскиот центар за меѓународна соработка (МЦМС), а во чии рамки, во соработка со Владата на Република Северна Македонија, се организира Националниот форум - Саем на граѓански организации „Соработка на Владата и граѓанското општество“. Овогодишниот саем на граѓански организации вклучува дебати и дискусии на различни теми и тоа: образование и наука, социјална политика, демографија и млади, животна средина, здравство, дигитализација, добро владеење, локална самоуправа и овозможувачка околина, а во изложбениот дел се претставени 35 граѓански организации, најголем број од нив дигитално.
Генералниот секретар на Владата Игор Јанушев ги поздрави присутните членови на Советот и изрази задоволство за поканата и учеството на оваа седница. Тој истакна дека визијата на  Стратегијата на Владата за соработка со и развој на граѓанското општество 2025-2028 е поддршка на инклузивен, независен и професионален граѓански сектор, кој е партнер на институциите во креирањето и реализацијата на стратешките цели на државата. Еден од принципите врз основа на кои Владата работи на унапредување на соработката и односите со граѓанските организации е принципот на отвореност и транспарентност, како неопходни инструменти за градење на еднаквост пред законот и одговорност на носителите на одлуки. Владата го покажа својот отворен и искрен пристап во вклучување на граѓанските организации во процесите на креирање на јавните политики токму преку повторното воспоставување на независен, репрезентативен и ефективен Совет за соработка меѓу Владата и граѓанското општество. По спроведени консултации со граѓанските организации, во декември 2024 година Владата донесе Одлука за изменување и дополнување на Одлуката за формирање на Совет за соработка меѓу Владата и граѓанското општество, а во март 2025 година донесе Решение за назначување членови и заменици членови на Советот, со што беше прекинат тригодишниот бојкот на работата на ова советодавно тело на Владата. Советот е важен механизам за институционална соработка и суштинско вклучување на граѓанските организации во процесот на креирање, спроведување и евалуација на политиките. Владата го формираше Советот за да го институционализира дијалогот и да обезбеди граѓанските организации да можат да го следат спроведувањето на Стратегијата на Владата за соработка со и развој на граѓанското општество, да ја следат и анализираат јавната политика која влијае на околината во која се развива граѓанското општество и да иницираат донесување на нови или изменување постојните прописи за унапредување на правната и институционалната рамка за делување на организациите. Делувајќи како координативно тело за следење на спроведувањето Стратегијата, Советот треба да биде вистинска движечка сила за унапредување на соработката на Владата и органите на државната управа со граѓанските организации и за навремено и целосно спроведување на мерките за обезбедување поволна средина за развој на граѓанското општество. 
Јанушев ги повика граѓанските организации на заедничко работење, со визија и решителност, за заедничко градење на државата како просперитетна, праведна и динамична демократија. Како важен сегмент на оваа соработка тој ја истакна имплементацијата на Националната развојна стратегија, која е заснована на четирикратен хеликс, што значи дека при креирањето на мерките и политиките се вклучени сите заинтересирани страни: Владата и институциите, експертската јавност, бизнис заедницата и граѓанскиот сектор. 
Валентина Величковска истакна дека Стратегијата на Владата за соработка со и развој на граѓанското општество 2025-2028 е во согласност со Националната развојна стратегија и отвори дискусија за актуелни прашања поврзани со овозможувачката околина за граѓанските организации (Законот за здруженија и фондации, државното финансирање на граѓанските организации, користењето на Единствениот национален електронски регистар на прописи ЕНЕР и др.).
[bookmark: _Hlk215571205]Александра Цветановска од Министерството за правда, како претседателка на Работната група за измени и дополнувања на Законот за здруженија и фондации информираше за динамиката на работа и изрази надеж дека до крајот на јануари 2026 година предлог-законот ќе биде објавен за консултации на ЕНЕР и додека трае законскиот рок од 30 дена ќе бидат организирани и консултации со граѓанскиот сектор. Во однос на номинацијата на член и заменик член од Советот, препорача тие да не се дел од мрежите на граѓански организации кои веќе се застапени во Работната група.
Маја Атанасова, член на оваа работната група како претставник на Блупринт групата истакна дека во Работната група за Законот за здруженија и фондации во најголем дел се застапени сите области во кои граѓанските организации работат. Како посебна тема од законот го истакна финансирањето на граѓанските организации и загриженоста околу немањето став од страна на институциите за тоа како ќе се уреди ова прашање.
Андреј Сених се осврна на повикот за финансиска поддршка на граѓанските организации објавен од страна на Министерството за односи меѓу заедниците и неговото искуство како член на Комисијата за евалуација на проектите. Тој ја истакна важноста од што поскоро ревидирање на Кодексот на добри практики за финансиска поддршка на здруженија на граѓани и фондации и да се трансформира во правно обврзувачки акт, задолжителен за сите институции. 
Гордана Димитровска-Гапиќ од Министерството за јавна администрација и поранешна заменик претседателка на Советот во два последователни мандати, ги поздрави присутните членови и изрази задоволство од присуството на седницата.  Таа истакна дека Министерството за јавна администрација го координира процесот на проценка на влијанието на регулативата кој треба да и  обезбеди на Владата да носи закони втемелени на докази со вклучени засегнати страни. Со донесување на новиот Деловник за работа на Владата во декември 2024 година, рокот за доставување на мислење, забелешки и предлози од засегнатите страни на предлог-законите објавени на ЕНЕР е зголемен од 20 на 30 дена од денот на објавувањето. Министерството за јавна администрација како надлежно министерство за управување на процесот на регулаторна реформа редовно ја следи примената, спроведувањето и почитувањето на Методологијата за проценка на влијанието на регулативата и врши редовна проверка на сите предлози на закони кои се доставуваат во Владина процедура за разгледување, за тоа дали се објавуваат на ЕНЕР. За наодите од овие активности редовно се информира Владата преку Годишен извештај за спроведување на процесот за проценка на влијанието на регулативата-ПВР.
Сузана Никодијевиќ Филиповска додаде дека граѓанските организации се консултираат и при подготовката на годишната Програма за работа на Владата, согласно Кодексот за добри практики за учество на граѓанскиот сектор во процесот на креирање политики. Во втората половина на август секоја година Генералниот секретаријат на веб страницата на Одделението за соработка со невладини организации www.nvosorabotka.gov.mk објавува Повик до граѓанскиот сектор за придонес во подготвувањето на Годишната Програма за работа на Владата, а доставените иницијативи од граѓанските организации, кои заедно со одговорите од ресорните министерства, се објавуваат на www.nvosorabotka.gov.mk. Со Стратегијата на Владата за соработка со и развој на граѓанското општество 2025-2028 е предвидено да се унапреди Кодексот на добри практики за учество на граѓанскиот сектор во процесот на креирање политики, со одредби со кои ќе се уреди на начинот на избор на претставници на организациите во советодавни и работни тела на Владата. Исто така, предвидено е трансформирање на Кодексот на добри практики за финансиска поддршка на здруженија на граѓани и фондации во правно задолжителен акт. Генералниот секретаријат заедно со Советот за соработка меѓу Владата и граѓанското општество посветено ќе работи на реализација на овие заложби од Стратегијата во предвидените рокови.

Точка 2
Расправајќи по барањето на Министерството за правда за номинирање на претставници на Советот за соработка меѓу Владата и граѓанското општество, во својство на член и заменик член на Работната група за измени и дополнување на Законот за здруженија и фондации, имајќи ја предвид дискусијата од претходната седница, членовите на Советот едногласно со 16 гласа за ги номинираа Никица Кусиникова за член и Емилиа Героска за заменик член во Работната група. 

Заклучок:
Советот за соработка меѓу Владата и граѓанското општество ги номинираше следните претставници на Советот, за член и заменик член во Работната група за Законот за здруженија и фондации:
· Никица Кусиникова (член), Здружение Конект Скопје
· Емилиа Ѓероска (заменик член), Здружение на граѓани за унапредување на развојните процеси Про Локал Битола



Седницата заврши во 11:50 часот.


Претседателка на Советот за соработка 
меѓу Владата и граѓанското општество

    Никица Кусиникова


ДОСТАВЕНО ДО:
· Лидија Најдова-Ниневска и Гоце Стоиловски- Министерство за внатрешни работи
· Бојана Босилкова и Александра Цветановска - Министерство за правда
· Суеда Бајрами и Егзона Локи - Министерство за односи меѓу заедниците
· Даница Насова Иванова и Марија Николовска Ѓорѓиев- Министерство за европски прашања
· Ангелина Јакимовска и Оливера Маркоска Ивановски - Министерство за финансии
· Елизабета Поп-Ангелова и Бети Попова - Министерство за економија и труд
· Бесник Бајрами Јелена Арсова - Министерство за здравство
· Весна Виѓњевиќ и Александра Анчева - Министерство за образование и наука
· Шпреса Саиди и Александра Крстеска Ангеловска - Министерство за социјална политика, демографија и млади
· Стефан Вангелски и Александра Куновска - Министерство за локална самоуправа
· Снежана Ристовска Ирина Димовска - Министерство за култура и туризам
· Оливера Јакшиќ Транталовска и Марјан Патлиџанковски- Министерство за дигитална трансформација
· Лендита Дика и Мисрете Едипи - Министерство за животна средина и просторно планирање
· Валентина Величковска и Дарко Димов - Македонски центар за меѓународна соработка Скопје
· Дарко Аврамовски и Лејла Тутиќ - Коалиција на здруженија на граѓани „Сите за правично судење“ Скопје
· Маја Атанасова и Бојана Божиновска Силјановска - Македонско здружение на млади правници-МЗМП Скопје
· Симонида Кацарска и Беба Жагар - Институт за европска политика Скопје
· Никица Кусиникова и Виктор Мирчевски - Здружение Конект Скопје
· Моника Илиоска Кантарџиоска и Томислав Гајтаноски - Коалиција на младински организации СЕГА Прилеп
· Сузана Стојановска и Ирена Лозана- Здружение за рехабилитација и инклузија на лица со даунов синдром Дневен центар Доза Среќа Скопје
· Асиб Зекир и Мартина Иљаз – Здружение Иницијатива за економски развој на Ромите РЕДИ Скопје
· Теа Зографска и Мартина Станковиќ - Сојуз-Национален совет за родова рамноправност Скопје
· Елизабета Божиноска- ХЕРА Асоцијација за здравствена едукација и истражување Скопје и Андреј Сених, Здружение за поддршка на луѓето кои живеат со ХИВ- Заедно посилни, Скопје
· Емилиа Ѓероска и Рубин Николоски - Здружение на граѓани за унапредување на развојните процеси Про Локал Битола
· Зоран Димов- Здружение Ромски Деловен Информативен Центар на Македонија- ЗРДИЦМ Скопје и Ахмет Јашаровски – Центар за ромска заедница ДРОМ Куманово 
· Бардил Јашари и Данче Даниловска Бајдевска - Фондација за интернет и општество Метаморфозис Скопје
· Драгица Вучковиќ и Милорад Вучковиќ - Здружение за заштита на околината и дрвото Екодрводекор Битола

